ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը)
Նախագծի մշակման անհրաժեշտությունը պայմանավորված է Հայաստանի Հանրապետության և Ասիական զարգացման բանկի միջև «Կենսունակության բարելավման և հզորացման համար բնակարանային բարեփոխումներ» (THRIVE) ծրագրի և Համաշխարհային բանկի խորհրդի կողմից 2025թ. դեկտեմբերի 23-ին հաստատված Հայաստանի Հանրապետության և Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագրի» վարկային և դրամաշնորհային համաձայնագրերի (այսուհետ՝ համաձայնագրեր) շրջանակներում ստանձնած պարտավորությունների կատարման հանգամանքով: 

1.1. Կարգավորման հարաբերությունների ներկա վիճակը և առկա խնդիրները 
Վերակառուցման և զարգացման միջազգային բանկի միջև «Հայաստանի բնակարանային ապահովման և հիփոթեքային շուկայի զարգացման ծրագրի» վարկային և դրամաշնորհային Համաձայնագիր, որի համաձայն Հայաստանի Հանրապետությունը ստանձնել է որոշակի պարտավորություններ նախատեսված Ծրագրերի իրականացման նպատակով: Մասնավորապես Համաձայնագրի առդիր N2-ի բաժին N1 Ա կետի 2-րդ ենթակետի բ պարբերությամբ և Բ կետով սահմանված են Ծրագրի իրականացման թիմի (ԾԻԹ)`սույն նախագծում Խումբ, ստեղծում։ 
Խմբի գործառույթները հետևյալն են.
· մոնիթորինգ և գնահատում 
· հաշվետվություններ 
· աուդիտներ 
· Անկախ վավերացման գործակալի (ԱՎԳ) հետ պայմանագրի կնքում՝ Բաղադրիչ  1-ի շրջանակում կատարողականի վրա հիմնված պայմանների անկախ վավերացման նպատակով 
· գնումներ
· Ֆինանսական կառավարում
· բնապահպանական և սոցիալական (ԲՍ) կառավարում
· Հետադարձ կապի և բողոքների լուծման մեխանիզմ (ՀԿԲԼՄ) 
· Քաղաքացիների ներգրավման միջոցառումներ, ներառյալ շահառուների հարցումներ և ծրագրի իրազեկման և հաղորդակցության ծառայություններ:

[bookmark: _GoBack]Նախագծով՝ վերոնշյալ գործառությների շրջանակում, 2026 թվականի համար  նախատեսված գործառույթների վերջնական արդյունք երկու ցուցանիշ՝ գործառնական ձեռնարկի ստեղծում և սոցիալական բնապահպանական պլանի ստեղծում: Այս ցուցանիշների ստեղծումը բավականին ծավալուն և աշխատատար  է:
Վերոնշյալ Ծրագրերի իրականացման համար նախատեսվում է  վարել առանձին հաշիվներ և գրանցամատյաններ, ինչպես նաև ապահովել ֆինանսական միջոցները տարբերակելու համար առանձին բյուջետային ծածկագրերի սահմանումը:
Ծրագրերի իրականացման Խմբի աշխատակիցների աշխատավարձերի չափերի սահմանումը իրականացվել է ՀՀ ում նմանատիպ գործառույթներ իրականացնող խմբերի, թիմերի կամ գրասենյակների ուսումնասիրության արդյունքում։ 
Սույն նախագծով ներկայացված 80,048.0 հազար դրամ ֆինանսական միջոցը իր մեջ ներառում է Խմբի աշխատավարձի ֆոնդը, ինչպես նաև Խմբի-ի համալրման և տեխնիկական ապահովման հետ կապված գործառնական ծախսերը (կցվում է):
ՀՀ 2026 թվականի պետական բյուջեով 1225  «Ճգնաժամերի հակազդման և արտակարգ իրավիճակների հետևանքների նվազեցման և վերացման նպատակով՛ առանձին սոցիալական խմբերին տրվող սոցիալական աջակցություն» ծրագրով նախատեսված է 55 մլրդ դրամ՝ մեկ միջոցառում իրականացնելու համար՝ «12018 Ղարաբաղից  տեղահանվածներին օժանդակելու համար աջակցություն»:
Նշված միջոցառումն ունի մի շարք բաղադրիչներ, որոնք վերաբերում են ինչպես Ղարաբաղից տեղահանված ընտանիքների բնակապահովմանը, այնպես էլ՝ սոցիալական տարբեր աջակցություններին:
Հիմք ընդունելով վերոգրյալը՝ անհրաժեշտություն է առաջացել ՀՀ պետական բյուջեով նախատեսված վերոգրյալ միջոցառման մասով կատարել փոփոխություններ՝ դրանք համապատասխանեցնելով համաձայնագրերով ստանձնած պարտավորություններին:
  
1.2. Առկա խնդրի առաջարկվող լուծումը 
ՀՀ 2026 թվականի պետական բյուջեով 1225  «Ճգնաժամերի հակազդման և արտակարգ իրավիճակների հետևանքների նվազեցման և վերացման նպատակով՛ առանձին սոցիալական խմբերին տրվող սոցիալական աջակցություն» ծրագրի իրականացման նպատակով նախատեսված է 12018. Ղարաբաղից  տեղահանվածներին օժանդակելու համար աջակցություն» միջոցառումը 55,0 մլրդ դրամ ֆինանսական միջոցով: Նախագծով առաջարկվում է ավելացնել ևս մեկ միջոցառում 11001. Համաշխարհային բանկի աջակցությամբ իրականացվող Ղարաբաղից տեղահանվածների  բարեփոխումների ծրագիր» 80,048.0 հազար դրամ ֆինանսական միջոցով, վերոնշյալ համաձայնագրով սահմանված պարտավորությունների իրականացման համար, նվազեցնելով 55.0 մլրդ դրամը: 
 Ֆինանսական միջոցները նախատեսվում է հատկացնել 1225 ծրագրի 12018 մջոցառման համար նախատեսված ֆինանսական միջոցներից, սոցիալական աջակցություն ստացող շահառուների թվաքանակը նվազեցնելով 381-ով:
Սույն միջոցառման գծով մինչև տարեվերջ լրացուցիչ ֆինանսական միջոցների պահանջ չի առաջանա:

2. Կարգավորման առարկան 
Նախագծով կարգավորվում են Ղարաբաղից տեղահանված անձանց (ընտանիքների) բնակարանային ապահովության և սոցիալական աջակցության հետ կապված հարաբերությունները: 

3. Իրավական ակտի կիրառման դեպքում ակնկալվող արդյունքը 
Ղարաբաղից տեղահանված բնակչության սոցիալական խնդիրների լուծում: 

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է Կառավարության 2021-2026 թթ. ծրագրի 1.2-րդ կետից, մասնավորապես՝ Լեռնային Ղարաբաղի ժողովրդի տնտեսական կյանքի աշխուժացումը, տեղահանված բնակչության սոցիալական խնդիրների լուծումը շարունակում են լինել ՀՀ կառավարության ուշադրության կենտրոնում։

	5. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
«Հայաստանի Հանրապետության 2026 թվականի պետական պետական բյուջեի մասին օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերը կամ եկամուտները չեն ավելանա:
